
lll. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

ORDE do 12 de abril de 2023 pola que se establecen as bases reguladoras e se
realiza a convocatoria para a concesion da mencion de excelencia a titulacions
universitarias oficiais de master impartidas polas universidades publicas do
Sistema universitario de Galicia no curso académico 2022/23.

A Lei 6/2013, do 13 de xuno, do Sistema universitario de Galicia, no seu artigo 53, ou-
térgalle & Xunta de Galicia a competencia de coordinacion das universidades do Sistema
universitario de Galicia (en diante, SUG), que exercera a través da conselleria competente
en materia de universidades. Asi mesmo, o artigo 54 do texto legal establece como un dos
fins da coordinacién universitaria a planificacion do SUG, para acadar a mellora da cali-
dade da docencia, investigacion e xestion universitarias, con pleno respecto a autonomia
universitaria.

A Conselleria de Cultura, Educacion, Formacién Profesional e Universidades é o depar-
tamento da Xunta de Galicia que ten atribuidas as competencias en materia de planifica-
cion, regulacién e administracién do ensino regrado en toda a sua extension, niveis, graos,
modalidades e especialidades, asi como a coordinacion do sistema universitario, en virtude
do disposto no Decreto 119/2022, do 23 de xufio, polo que se establece a estrutura organi-
ca da Conselleria de Cultura, Educacion, Formacion Profesional e Universidades.

En concreto, o seu artigo 12 define a Secretaria Xeral de Universidades como o érgano
superior da Administracion xeral da Comunidade Autbnoma de Galicia para a ordenacion,
planificacién e execucion das competencias en materia de universidades e ensinanzas
universitarias correspondentes a esta conselleria. Entre as suas competencias e funciéns
determina a planificacién da oferta de ensino universitario na Comunidade Autdonoma de
Galicia, en coordinacion coas universidades galegas, incidindo na mellora continua do
SUG e na sua conexion e adaptacion ao contorno, para dar resposta as necesidades da
sociedade actual.

A Xunta de Galicia segue a priorizar as medidas de mellora da calidade do SUG que lles
permitan as universidades galegas seguir avanzando nun camifio de vangarda e procura
da excelencia.

A excelencia require dun esforzo de autoavaliacion e xestiéon continua para o cal a con-
cesion da mencion de master universitario excelente, obxecto desta orde, introduce un
instrumento de caracter voluntario para a mellora progresiva da oferta académica especia-
lizada do SUG, recofiecendo a solvencia cientifico-técnica e a capacidade formadora de
determinadas titulacions.

Por outra banda, esta distincion pretende favorecer a posta en marcha de medidas
de mellora da calidade na oferta de masters universitarios nas universidades publicas do
SUG, nunha aposta polo futuro da nosa Comunidade, de cara a satisfacer a necesidade
de formacion especializada, tanto profesionalizante como de caracter investigador, que vén
requirindo o noso contorno socioeconémico.

O outorgamento da mencion de master universitario excelente é a resposta aos retos
de modernizacién e innovacion a que se enfrontan as nosas universidades e permitira-
lles a estas titulacions contar cunha diferenciacion e cunha identificacién coa calidade e o
prestixio, potenciar a actividade docente e investigadora e incrementar o seu atractivo e
capacidade de retencion de talento.

Na sua virtude, e en uso das atribuciéns que me foron concedidas,
DISPONO:
Artigo 1. Obxecto

Esta orde ten por obxecto establecer as bases reguladoras e convocar, en réxime de
concorrencia competitiva, a concesion da mencion de excelencia na Comunidade Auténo-
ma de Galicia a un maximo de tres titulaciéns universitarias oficiais de master impartidas
polas universidades publicas do SUG.

Artigo 2. Entidades destinatarias

Poderan solicitar a mencion de master universitario excelente as universidades publicas
do SUG.

Artigo 3. Requisitos para solicitar a mencion

1. Os masters para os cales se solicite a mencién de master universitario excelente de-
beran cumprir os seguintes requisitos:

* Que sexan titulos de master universitario de caracter oficial e validez en todo o territo-
rio nacional que conten coa autorizacion de imparticion da Comunidade Auténoma.

* Que vefian sendo impartidos por algunha das universidades publicas do SUG de xeito
ininterrompido, como minimo, desde o curso 2019/20 e que continden impartindose na
actualidade.

2. Cada universidade podera presentar, como maximo, tres solicitudes correspondentes
a outras tantas titulaciéns de master universitario oficial, tanto se as imparte en exclusivi-
dade como se figura como universidade coordinadora, no caso de titulacidons conxuntas.

Artigo 4. Forma e prazo de presentacion de solicitudes

1. As universidades presentaran as solicitudes de maneira individualizada para cada
unha das titulacions propostas.

As solicitudes, que iran dirixidas a Secretaria Xeral de Universidades, presentaranse
obrigatoriamente por medios electrénicos a través do formulario PRO04A, dispoiible na
sede electronica da Xunta de Galicia, https://sede.xunta.gal

Se algunha das entidades presenta a sua solicitude presencialmente, sera requirida
para que a emende a través da sua presentacion electrénica. Para estes efectos, conside-
rarase como data de presentacion da solicitude aquela en que sexa realizada a emenda.

Para presentar as solicitudes podera empregarse calquera dos mecanismos de identi-
ficacion e sinatura admitidos pola sede electronica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

Unha vez formalizada a solicitude, debera asinala o representante legal da universidade
solicitante con calquera dos sistemas de sinatura admitidos pola sede electrénica e enviala
polo procedemento electronico establecido, e quedara asi presentada para todos os efec-
tos. Non se teran en conta aquelas solicitudes cubertas por via telematica que non comple-
ten o proceso de presentacién establecido e non obtefian o xustificante de solicitude, que
debera conservar a persoa solicitante para acreditar, no caso de que resulte necesario, a
presentacion da sua solicitude no prazo e forma establecidos.

2. O prazo de presentacion de solicitudes sera de dous meses, contado a partir do dia
seguinte ao da publicacion desta orde no DOG. Entenderase como ultimo dia do prazo o
correspondente ao mesmo ordinal do dia da publicacion. Se o ultimo dia de prazo for in-
habil, entenderase prorrogado ao primeiro dia habil seguinte e, se no mes do vencemento
non houber dia equivalente ao inicial do computo, entenderase que o prazo remata o ultimo
dia do mes.

Artigo 5. Documentacion complementaria necesaria para tramitar o procedemento
1. As universidades deberan achegar con cada solicitude a seguinte documentacion:

a) Memoria descritiva da titulacion que xustifique o cumprimento dos requisitos exixidos
no artigo 3 da presente orde, que debera ir asinada pola persoa que legalmente represente
a universidade correspondente (anexo ).

b) Memoria xustificativa, acompanada da documentacién acreditativa dos criterios ava-
liables determinados no artigo 9 da presente orde, que debera ir asinada pola persoa en-
cargada da coordinacion da titulacion (anexo II).

2. A documentacién complementaria debera presentarse electronicamente. As persoas
interesadas responsabilizaranse da veracidade dos documentos que presenten. Excep-
cionalmente, a Administracién podera requirir a exhibicion do documento orixinal para o
cotexo da copia electronica presentada.

Se algunha das persoas interesadas presenta a documentacion complementaria pre-
sencialmente, sera requirida para que a emende a través da sua presentacion electronica.
Para estes efectos, considerarase como data de presentacion aquela en que foi realizada
a emenda.

3. Sempre que se realice a presentacion de documentos separadamente da solicitude,
deberase indicar o cédigo e o érgano responsable do procedemento, o nimero de rexistro
de entrada da solicitude e o numero de expediente, se se dispdn del.

4. No caso de que algun dos documentos que se vai presentar de forma electrénica
supere os tamanos maximos establecidos ou tefia un formato non admitido pola sede elec-
tronica da Xunta de Galicia, permitirase a presentacion deste de forma presencial dentro
dos prazos previstos e na forma indicada no paragrafo anterior. A informacion actualizada
sobre o tamafio maximo e os formatos admitidos pode consultarse na sede electronica da
Xunta de Galicia.

Artigo 6. Tramites administrativos posteriores a presentacion de solicitudes

Todos os tramites administrativos que as persoas interesadas deban realizar durante
a tramitacién deste procedemento deberan ser realizados electronicamente accedendo a
Carpeta cidada da persoa interesada, dispofible na sede electronica da Xunta de Galicia.

Artigo 7. Instrucion do procedemento

A instrucion do procedemento de concesion da mencidn de master universitario exce-
lente correspéndelle a Secretaria Xeral de Universidades.

Rematado o prazo de presentacién de solicitudes, a Secretaria Xeral de Universidades
comprobara o cumprimento dos requisitos exixidos nesta convocatoria. No caso de que a
solicitude non reuna os requisitos da convocatoria, requirirase a entidade solicitante para
que, no prazo de dez dias habiles, achegue cantos datos, documentos complementarios e
aclaracions resulten necesarios para tramitar e resolver o procedemento. Transcorrido este
prazo sen que se achegue a documentacion requirida, considerarase que a universidade
solicitante desiste da sua peticion nos termos establecidos no artigo 68 da Lei 39/2015,
do 1 de outubro, do procedemento administrativo comun das administraciéns publicas.

Sera causa de inadmision da solicitude presentada, con independencia de que se poida
acordar outro tipo de actuacions, non axustarse aos termos desta convocatoria, o incumpri-
mento dos requisitos nela establecidos, a ocultacion de datos, a sua alteracion ou calquera
manipulacién da informacion solicitada.

Artigo 8. Comision Avaliadora

1. A Comisién Avaliadora estara integrada polos seguintes membros:

Presidente/a:

— A persoa titular da Secretaria Xeral de Universidades ou a persoa en quen delegue.
Vogais:

— Dous/duas representantes da Secretaria Xeral de Universidades.

— Un/unha representante da Axencia para a Calidade do Sistema Universitario de Gali-
cia (ACSUG).

Secretario/a:

— O/a xefe/a do Servizo de Coordinacion do Sistema Universitario, que actuara con voz
e voto.

2. A Comision Avaliadora, para o exercicio das suas funcions, podera contar co aseso-
ramento de persoas expertas na materia obxecto da convocatoria.

3. Se, por calquera causa, no momento en que a Comisién avaliadora tefia que exami-
nar as solicitudes algun/algunha dos/das compofentes non pode asistir, sera substituido/a
pola persoa que para o efecto se nomee. Este nomeamento debera recaer noutra persoa
da Secretaria Xeral de Universidades.

Artigo 9. Criterios de avaliacion

1. As solicitudes que cumpran os requisitos exixidos avaliaranse segundo os seguintes
criterios:

a) Aspectos xerais do master: ata 25 puntos.
Nesta epigrafe valoraranse os seguintes aspectos:
— Taxa de ocupacién (prazas ocupadas/prazas ofertadas) (5 puntos).

— Entidades publicas e privadas que colaboren directamente co master (achegas fi-
nanceiras, convenios de colaboracion) (6 puntos).

— Procedemento de seleccion do alumnado (5 puntos).

— Porcentaxe de alumnado estranxeiro con matricula ordinaria (excluidos programas de
mobilidade) (2 puntos).

— Existencia de titorizacién e mentorizacién individual (7 puntos).

b) Profesorado do master: ata 15 puntos.
Nesta epigrafe valoraranse os seguintes aspectos:
— Méritos relevantes do profesorado permanente da universidade solicitante (10 puntos).

— Adecuacion do curriculo docente e investigador do profesorado cos contidos que se
imparten no master (2 puntos).

— Prestixio e recofiecemento do profesorado externo a universidade responsable do
titulo (3 puntos).

c) Estratexia: ata 20 puntos.

Nesta epigrafe valoraranse os seguintes aspectos:

— Vision, mision e desenvolvemento futuro do master (1 punto).

— Plan de xestién do master para os vindeiros cinco cursos académicos (14 puntos).

— Escenario de mellora no caso de obter o recofiecemento da menciéon de master uni-
versitario excelente (5 puntos).

d) Plan de estudos: ata 15 puntos.
Nesta epigrafe valoraranse os seguintes aspectos:

— Porcentaxe de créditos practicos no plan de estudos vixente (excluidas as practicas
externas obrigatorias) (5 puntos).

— Porcentaxe de practicas obrigatorias en empresas (4 puntos).

— Emprego de metodoloxias docentes innovadoras (6 puntos).

e) Resultados: ata 25 puntos.

Nesta epigrafe valoraranse os seguintes aspectos:

— Resultados das enquisas de satisfaccion do alumnado (5 puntos).

— Seguimento dos egresados no mercado laboral (10 puntos).

— Indicadores externos de recofiecemento do master (artigos, rankings) (10 puntos).
f) Emprendemento: ata 10 puntos.

Nesta epigrafe valoraranse os seguintes aspectos:

— Existencia ou compromiso de implantacion no curso 2024/25 dun mdédulo vinculado
directamente cunha formacién en emprendemento e autoemprego.

2. A Comisién avaliara cada un dos criterios e outorgaralles a puntuacion correspondente.

3. Para a verificacion dos criterios e a sua avaliacion a Secretaria Xeral de Univer-
sidades podera requirirlle & entidade solicitante que achegue cantos datos, documentos
complementarios e aclaracioéns resulten necesarios para acreditar o seu cumprimento e
resultados.

4. Para obter a mencion de master universitario excelente requirirase obter unha pun-
tuacion igual ou superior aos 90 puntos.

Artigo 10. Proposta de resolucion

Unha vez efectuada a seleccion, a Comision Avaliadora elevara, a través da Secretaria
Xeral de Universidades, un informe proposta ao conselleiro de Cultura, Educacion, For-
macion Profesional e Universidades para a concesién da mencion de master universitario
excelente mediante a correspondente resolucion.

Artigo 1. Resolucion

1. A resolucion incluira a listaxe das titulacions de masters universitarios que resulten
distinguidas coa concesion da mencion de master universitario excelente.

2. O prazo maximo para resolver as solicitudes correspondentes as accions especifica-
das nesta orde sera de seis meses, contado a partir do dia seguinte ao de publicacion des-
ta orde no DOG. Transcorrido este prazo sen que se dite resolucion expresa, as entidades
solicitantes poderan entender desestimadas as suas solicitudes por silencio administrativo.

3. Aresolucion de concesion da mencion de master universitario excelente publicarase
no Diario Oficial de Galicia e na paxina web da Conselleria de Cultura, Educacion, For-
macion Profesional e Universidades, https://www.edu.xunta.gal, polo que as persoas soli-
citantes se entenderan notificadas para todos os efectos, de conformidade co artigo 45 da
Lei 39/2015, do 1 de outubro, do procedemento administrativo comun das administracions
publicas.

4. Contra esta resolucién, que esgota a via administrativa, as universidades poderan in-

terpor recurso potestativo de reposicion ante o conselleiro de Cultura, Educacion, Formacion
Profesional e Universidades no prazo dun mes, contado a partir do dia seguinte ao da pu-

blicacién da resolucién no DOG, segundo o disposto nos artigos 123 e 124 da Lei 39/2015,
do 1 de outubro, do procedemento administrativo comun das administraciéns publicas, ou
directamente recurso contencioso-administrativo ante a Sala do Contencioso-Administrativo
do Tribunal Superior de Xustiza de Galicia, no prazo de dous meses, de conformidade co ar-
tigo 46 da Lei 29/1998, do 13 de xullo, reguladora da xurisdiciéon contencioso-administrativa.

Artigo 12. Obrigas e dereitos das universidades beneficiarias
1. A presentacion da solicitude implica a aceptacion das bases desta convocatoria.

2. As universidades responsables dos titulos comprométense a manter os requisitos que
deron lugar a obtencién da puntuacion minima para acadar a mencién de master universi-
tario excelente ou, de ser o caso, notificarlle a Secretaria Xeral de Universidades calquera
variacion nestes, no prazo dun mes desde que se produza o feito que implica tal variacion.

3. Anualmente a Secretaria Xeral de Universidades podera realizar por si mesma, a
través do seu persoal, ou por medio da Axencia para a Calidade do Sistema Universitario
de Galicia (ACSUG), cantas comprobaciéns considere necesarias para garantir o cumpri-
mento e 0 mantemento dos requisitos que serviron de base para a concesion da mencion
de master universitario excelente, e podera solicitar para iso canta informacién sexa nece-
saria.

4. A Xunta de Galicia e as universidades cuxos titulos obtefian a mencion de master
universitario excelente poderan utilizalo nas suas acciéns de comunicacion e publicidade
mediante a expresion «Master universitario en xxx con mencion de Master universitario ex-
celente da Xunta de Galicia», con indicacion expresa dos cursos académicos para os cales
foi concedida e o logotipo oficial da Xunta de Galicia.

5. A mencién de master universitario excelente podera ser valorada para os efectos de
obtencion de financiamento especifico procedente das partidas orzamentarias vinculadas
ao Plan galego de financiamento universitario 2022-2026.

Artigo 13. Revogacion e renuncia a mencion de master universitario excelente

1. A Conselleria de Cultura, Educacion, Formacion Profesional e Universidades podera
revogar, mediante resolucion motivada, a mencién de master universitario excelente no

caso de perda das condiciéns que deron lugar & concesion da mencién; a interrupcién da
sua oferta durante o periodo de vixencia da mencion; ou no caso de resistencia, escusa,
obstrucion ou negativa as actuacions de comprobacién e seguimento a que se refire o ar-
tigo anterior.

2. A universidade responsable do titulo podera renunciar ao dereito ao uso da mencion
notificandollo & Secretaria Xeral de Universidades.

3. Arevogacién e/ou a renuncia implican a retirada da mencion de master universitario
excelente e a universidade responsable do titulo non podera facer uso desta a partir da
data da notificacion da revogacion ou, de ser o caso, da comunicacién da renuncia.

Artigo 14. Renovacion da mencién de master universitario excelente

1. O recofiecemento como master universitario excelente ten unha vixencia de cinco
cursos académicos. Ao finalizar estes podera ser renovado por periodos sucesivos de igual
duracion.

2. Previamente ao remate do prazo de validez da mencién de master universitario ex-
celente, a universidade responsable do titulo debera solicitar a sua renovacién ante a Se-
cretaria Xeral de Universidades cunha antelacion minima de 6 meses a finalizacién do dito
prazo, e achegara xunto coa solicitude de renovacion unha memoria de autoavaliacién do
mantemento dos requisitos que deron lugar a sua concesion. No caso de non solicitar a
renovacioén no prazo indicado, a mencion de master universitario excelente quedara sen
efecto transcorrido o seu periodo de validez.

3. Se, transcorrido o periodo de validez, a conselleria competente en materia de univer-
sidades non resolvese a solicitude de renovacién, podera entenderse decaida a mencion
de master universitario excelente.

Disposicion adicional unica. [Informacion basica sobre proteccion de datos persoais

Os datos persoais obtidos neste procedemento seran tratados na sua condicion de res-
ponsable pola Xunta de Galicia, Conselleria de Cultura, Educacién, Formacién Profesional
e Universidades, coas finalidades de levar a cabo a tramitacién administrativa que derive
da xestién deste procedemento e a actualizacidon da informacién e contidos da Carpeta
cidada.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




©
A
i)
>
<
1)
o]
X
o)
X
&
<
2
T
X
Q
a
P
<
o)
o)
@
©
[
=
>
%)
>
3
9
O]
o]
Q
L
>
O

DOG Diario Oficial de Galicia

DOG Num. 77 Venres, 21 de abril de 2023 Pax. 24613

O tratamento dos datos baséase no cumprimento dunha misién de interese publico ou
no exercicio de poderes publicos, conforme a normativa recollida na ficha do procedemen-
to incluida na Guia de procedementos e servizos, no propio formulario anexo e nas refe-
rencias recollidas en https://www.xunta.gal/informacion-xeral-proteccion-datos. Con todo,
determinados tratamentos poderan fundamentarse no consentimento das persoas intere-
sadas, circunstancia que se reflectira no dito formulario.

Os datos seran comunicados as administracions publicas no exercicio das suas com-
petencias, cando sexa necesario para tramitar e resolver os seus procedementos ou para
que a cidadania poidan acceder de forma integral & informacion relativa a unha materia.

Co fin de darlle a publicidade exixida ao procedemento, os datos identificativos das
persoas interesadas seran publicados conforme o descrito na presente norma reguladora
a través dos distintos medios de comunicacién institucionais de que dispon a Xunta de
Galicia, como diarios oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como
exercer outros dereitos ou retirar o seu consentimento, a través da sede electrénica da
Xunta de Galicia ou presencialmente nos lugares e rexistros establecidos na normativa
reguladora do procedemento administrativo comun, segundo se explicita na informacion
adicional recollida en https://www.xunta.gal/proteccion-datos-persoais

Disposicion derradeira primeira. Remision normativa

En todo aquilo que non se prevexa nestas bases é de aplicacién o disposto na
Lei 39/2015, do 1 de outubro, do procedemento administrativo comun das administraciéns
publicas, asi como na Lei 1/2016, do 18 de xaneiro, de transparencia e bo goberno.

Disposicion derradeira segunda. Impugnacién da orde

Contra esta orde poderase interpor recurso potestativo de reposicion ante a persoa titu-
lar da Conselleria de Cultura, Educacion, Formacion Profesional e Universidade no prazo
dun mes a partir do dia seguinte ao da sua publicacion no DOG, segundo o disposto nos
artigos 123 e 124 da Lei 39/2015, do 1 de outubro, do procedemento administrativo comun
das administracions publicas, ou directamente un recurso contencioso-administrativo ante
o Tribunal Superior de Xustiza de Galicia, no prazo de dous meses, de conformidade co
artigo 46 da Lei 29/1998, do 13 de xullo, reguladora da xurisdicion contencioso-adminis-
trativa.

Disposicion derradeira terceira. Habilitacién para o desenvolvemento normativo

Facultase a persoa titular da Secretaria Xeral de Universidades para ditar, no ambito
das suas competencias, as resolucions precisas para o desenvolvemento e aplicacién des-
ta orde.

Disposicion derradeira cuarta. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 12 de abril de 2023

Roman Rodriguez Gonzalez
Conselleiro de Cultura, Educacion, Formacion Profesional e Universidades

ANEXO |

Memoria descritiva

Denominacién do titulo

Responsable do titulo (coordinador/a)

1° apelido

2° apelido

Nome

DNI

Categoria profesional

Universidade solicitante

Nome da universidade

CIF

Centro responsable do titulo

Representante legal

Requisitos para solicitar a mencion (art. 3)

Denominacién do master universitario oficial

Centro/s onde se imparte o titulo

Titulo conxunto (si/non) SiONon O

Universidades participantes (indiquese a universidade
coordinadora)

Natureza do centro universitario Propio [0 Adscrito I

Data de publicacién no DOG

Cédigo RUCT

Rama de cofiecemento

Curso de inicio da imparticion do master universitario

Imparticion ininterrompida desde o curso 2019/20 SiONon O

Alumnos matriculados 2019/20 2020/21 2021/22
| O O

Sinatura do representante legal (reitor/a)

Lugar e data .......ccoocueeiiiiiii e ) e de ...... de ........

Dirixido a: secretario xeral de Universidades

ANEXO lI

Memoria xustificativa

Documentacion acreditativa dos criterios avaliables do artigo 9

a) Aspectos xerais do master Puz::azcéon: Documentacién que achega
— Taxa de ocupacion (prazas ocupadas*/prazas ofertadas) 5 ptos
*matricula real ptos.
— Entidades publicas e privadas que colaboren directamente co 6 ptos
master plos.
— Probas de acceso do alumnado 5 ptos.
— Porcentaxe de alumnado estranxeiro con matricula ordinaria 2 bios
(excluidos programas de mobilidade) plos.
— Existencia de titorizacion e mentorizacion individuais 7 ptos.
b) Profesorado do master Pug::a%on: Documentacion que achega
— Méritos relevantes do profesorado funcionario da universidade 10 ptos
solicitante plos.
— Adecuacion do curriculo docente e investigador do 2 ptos
profesorado cos contidos que se imparten no master ptos.
— Prestixio e recofiecemento do profesorado externo a 3 ptos
universidade responsable do titulo ptos.
. Puntuacion: s
% c) Estratexia ata 20 Documentacion que achega
>
> — Visidn, mision e desenvolvemento futuro do master 1 pto.
)
3 — Plan de xestion do master para os vindeiros cinco cursos
X - 14 ptos.
a académicos
:'CT—’ — Escenario de mellora no caso de obter o recofiecemento de 5 ptos
b= mencion do master plos.
o
P
<t
o)
3
] Puntuacion: -
g d) Plan de estudos ata 15 Documentacion que achega
8
S — Porcentaxe de créditos practicos no plan de estudos vixente
s B e ) . 5 ptos.
3 (excluidas as practicas externas obrigatorias)
8 — Porcentaxe de practicas obrigatorias en empresas 4 ptos.
(]
i — Emprego de metodoloxias docentes innovadoras 6 ptos.
>
(@)

Puntuacion: -
e) Resultados ata 25 Documentacién que achega
— Resultados das enquisas de satisfaccion do alumnado 5 ptos.
— Seguimento dos egresados no mercado laboral 10 ptos.
— Indicadores externos de recofiecemento do master (artigos,
L 10 ptos.
rankings)
f) Emprendemento. Ata 10 puntos Puzt:a%on: Documentacién que achega
— Existencia ou compromiso de implantacién no curso 2024/25
dun médulo vinculado directamente cunha formacion en 10 ptos.
emprendemento e autoemprego

Sinatura do responsable do titulo (coordinador/a)

Lugar € data .........cooviiiiiiiiiei e ) e de ...... de ........

Dirixido a: secretario xeral de Universidades

